დანართი №9

საგანგებო სიტუაციების შედეგების ლიკვიდაციაში ჩართული ორგანოები და მათი ამოცანები

ამოცანები სრულდება შტაბის პასუხისმგებელ პირებთან კოორდინაციით და მათი მოვალეობების შესრულებაში დახმარების მიზნით

	შსს სსდ - საგანგებო სიტუაციების მართვის სამსახურის, სახანძრო-სამაშველო ძალების დეპარტამენტის გურიის მთავარი სამმართელოს სახანძრო-სამაშველო განყოფილება შტაბის უფროსთან კოორდინაციით უზრუნველყოფს:

· ოპერატიულ სამაშველო მოქმედებას;
· საავარიო-სამაშველო, სახანძრო-სამაშველო, საძიებო-სამაშველო და გადაუდებელი აღდგენითი სამუშაოების ძალებისა და საშუალებების საგანგებო სიტუაციების ზონაში გადანაწილებას;
· დაზიანების მასშტაბების, დაზარალებულთა რაოდენობის დადგენას, ასევე საინჟინრო და სპეციალიზებული ტექნიკის რაოდენობის განსაზღვრას და მათ სამაშველო სამუშაოებში ჩაბმას;
· პირველადი სამედიცინო დახმარების მხარდაჭერას და მძიმე ავადმყოფების სხვა ქალაქებში გადაყვანის ღონისძიებების მხარდაჭერას;
· საგანგებო სიტუაციის ზონის შემოფარგვლას და იზოლირებას;
· საგანგებო სიტუაციის ლოკალიზაციის სამუშაოებს;
· ხანძრის ქრობის სამუშაოებს;
· მოსახლეობის ევაკუაციის ძირითადი ღონისძიებების შემუშავებას;
· ევაკუაციისათვის საჭირო სატრანსპორტო საშუალების რაოდენობის განსაზღვრას; 
· ევაკუაციის მარშრუტების შემუშავებას;
· მოსახლეობის თავშესაფრებში მოთავსებას, დროებითი თავშესაფრების (საველე კარვები) შექმნას;
· მობილური კვების პუნქტების მოწყობას; 
· პირველადი მოხმარების საგნების მიწოდების კოორდინაციას;
· იმ პირების გამოვლენას, რომლებიც საჭიროებენ განსხვავებულ სპეციალიზებულ დახმარებას (შეზღუდული შესაძლებლობის პირები, სხვა ენაზე მოსაუბრე მოსახლეობა);
· მოსახლეობისადმი სამედიცინო მომსახურების გაწევის კოორდინაციას. 

	მატერიალურ-ტექნიკური უზრუნველყოფის დარგში შტაბის უფროსის მოადგილესთან ერთად კოორდინირებას უწევს მატერიალურ-ტექნიკური რეზერვების მარაგების განაწილებას;

	საზოგადოებრივი წესრიგისა და მატერიალური ფასეულობის დაცვის უზრუნველყოფის დარგში შტაბის უფროსის მოადგილეს დახმარებას უწევს რათა მოხდეს იმ ობიექტების, მარშრუტების, ავტოკოლონებისა და ტერიტორიების დაცვა, რომლებსაც საგანგებო სიტუაციების შედეგების ლიკვიდაციის დროს პრიორიტეტული და განმსაზღვრელი მნიშვნელობა ენიჭება.

	კავშირგაბმულობისა და შეტყობინების ღონისძიებების უზრუნველყოფაზე პასუხისმგებელ პირს დახმარებას უწევს საგანგებო სიტუაციების თავიდან აცილების, მათი შედეგების ლიკვიდაციის დაგეგმვის და მართვის სფეროში კავშირგაბმულობისა და შეტყობინების უზრუნველყოფის ღონისძიებების განხორციელებაში.

	სატრანსპორტო უზრუნველყოფაზე პასუხისმგებელ პირთან ერთად კოორდინირებას უწევს სატრანსპორტო უზრუნველყოფის სისტემას.

	სამედიცინო უზრუნველყოფაზე პასუხისმგებელ პირთან ერთად საგანგებო სიტუაციების თავიდან აცილების და შედეგების ლიკვიდაციის მიზნით კოორდინაციას უწევს სამედიცინო დაწესებულებებს; 
	ჰუმანიტარული დახმარების უზრუნველყოფაზე პასუხისმგებელ პირთან ერთად უზრუნველყოფს ჰუმანიტარული დახმარების შესახებ მოთხოვნათა მომზადებას, საგანგებო სიტუაციებისათვის მზადყოფნის მიზნით განსაზღვრავს ადმინისტრაციულ-ტერიტორიული ერთეულის ტერიტორიაზე ჰუმანიტარული დახმარების რეზერვების განთავსების ადგილებს. იღებს და ანაწილებს ჰუმანიტარულ დახმარებას;

	ენერგომომარაგების უზრუნველყოფაზე პასუხისმგებელ პირთან ერთად საგანგებო სიტუაციების თავიდან აცილების, მათი შედეგების ლიკვიდაციის ღონისძიებათა მართვის სფეროში კოორდინაციას უწევს ენერგომომარაგების უზრუნველყოფის სისტემის ფუნქციონირებას. ახორციელებს საავარიო-აღდგენითი სამუშაოების მხარდაჭერას.

	მცენარეთა და ცხოველთა დაცვის უზრუნველყოფაზე პასუხისმგებელ პირთან ერთად ახორციელებს რისკების ანალიზს, შეფასებას და დახმარების აღმოჩენას შესაბამისი ღონისძიებების განხორციელებაში;

	ინფრასტრუქტურის დაცვისა და საგზაო უზრუნველყოფაზე პასუხისმგებელ პირს დახმარებას უწევს, რათა მოხდეს რისკების ანალიზი, შეფასება და დახმარების აღმოჩენა;

	სურსათითა და წყლით უზრუნველყოფაზე პასუხისმგებელ პირს მხარდაჭერას უწევს წყლის მობილური რეზერვუარების უზრუნველყოფაში, სურსათისა და წყლის განაწილების ორგანიზებაში.

	საგანგებო სიტუაციების ზონაში აღდგენითი სამუშაოების უზრუნველყოფაზე პასუხისმგებელ პირთან კოორდინაციით უზრუნველყოფს: 
· საგანგებო სიტუაციის ზონაში ნგრევის და გაზრდილი საშიშროების ცალკეული კერების ლოკალიზაციას; 
· კომუნალური და საწარმოო კომუნიკაციების ქსელებსა და ხაზებზე ავარიებისა და დაზიანებების აღმოფხვრას; 
· მოსახლეობის სასიცოცხლო უზრუნველყოფისათვის მინიმალურად საჭირო პირობების შექმნას; 
· ტერიტორიის სანიტარიული გაწმენდისა და გაუსნებოვნების სამუშაოების ჩატარებას;
· საზოგადოებრივი წესრიგის უზრუნველყოფას;
· კომუნალური სამსახურების ფუნქციონირების აღდგენას; 
· მოსახლეობის ფსიქოლოგიური დაცვისა და რეაბილიტაციის ღონისძიებების ორგანიზება; 
· ზღვრულად დასაშვები ნორმების დონემდე ტერიტორიის, ობიექტების, წყლის, სურსათის, ცხოველის საკვები ნედლეულისა და ცხოველის საკვების რადიოაქტიური და საშიში ქიმიური ნივთიერებებით დაბინძურებისა და დასნებოვნების შემცირებას დეზაქტივაციის, დეგაზაციის და დემერკურიზაციის, ხოლო საშიში ბიოლოგიური ნივთიერებებით დაბინძურებისა და დასნებოვნებისას დეზინფექციისა და დეტოქსიკაციის გზით.

შინაგან საქმეთა სამინისტროს გურიის პოლიციის დეპარტამენტის ოზურგეთის მუნიციპალიტეტის რაიონულ სამმართველოსთან ერთად


· ამყარებს საზოგადოებრივ წესრიგს და აკონტროლებს საგანგებო სიტუაციის ზონაში ავტოტრანსპორტის შესვლას, გარდა სპეციალური მანქანებისა, შემოფარგვლავს და იცავს პერიმეტრს, უზრუნველყოფს სატრანსპორტო მოძრაობის რეგულირებას და ევაკუაციის მარშრუტებზე უსაფრთხო გადაადგილებას და მხარდაჭერას. 
· აწარმოებს ბრძოლას მარადიორობის წინააღმდეგ. 
· უზრუნველყოფს „ხმამაღლა მოლაპარაკე“ საშუალებით აღჭურვილი ავტომანქანის გამოყენებით მოსახლეობის ინფორმირებას, ევაკუაციის მარშრუტებზე და განსახლების ადგილებში საზოგადოებრივი წესრიგის დაცვას;
· ახორციელებს მატერიალური რესურსების, ჰუმანიტარული ტვირთების, სასოფლო-სამეურნეო ცხოველების, სურსათის და წყლის, საავადმყოფო ტრანსპორტის ტრანსპორტირების დროს მოძრაობის მარშრუტებზე ტრანსპორტის დაუბრკოლებელი გადაადგილებისა და საზოგადოებრივი წესრიგის უზრუნველყოფას.


[bookmark: _Hlk192766804]საქართველოს შინაგან საქმეთა სამინისტროს საჯარო სამართლის იურიდიული პირის – დაცვის პოლიციის დეპარტამენტის სამეგრელო-ზემო სვანეთის რეგიონალური დაცვის პოლიციის სამმართველო

	უზრუნველყოფს საგანგებო სიტუაციებში ელექტრონული კომუნიკაციების, საფოსტო კავშირის და ტელერადიომაუწყებლობის სტრატეგიულად მნიშვნელოვანი ობიექტების, სამედიცინო, ენერგომომარაგების და სხვა სასიცოცხლოდ/სტრატეგიულად/ეკონომიკურად მნიშვნელოვანი ობიექტების დაცვას. 


[bookmark: _Hlk192766840]	შპს „მედალფა“ (საავადმყოფო), შპს „რეგიონული ჯანდაცვის ცენტრი (დასტაქარი)“, სსიპ „საგანგებო სიტუაციების კოორდინაციისა და გადაუდებელი დახმარების ცენტრის“ ოზურგეთის ფილიალი

	სამედიცინო უზრუნველყოფაზე პასუხისმგებელ პირთან ერთად ახორციელებს:

· სამედიცინო უზრუნველყოფის ღონისძიებების ორგანიზებას ადგილობრივ დონეზე შესაბამისი სამედიცინო დაწესებულებების მეშვეობით, საქართველოს კანონმდებლობით დადგენილი წესით;
· საგანგებო სიტუაციების ზონაში მოსახლეობის ჯანმრთელობის მონიტორინგს;
· გადაუდებელი სამედიცინო მომსახურების გაწევას;
· დაზარალებულთა დანიშნულების პუნქტებში გადაყვანას.
· ორგანიზებას უკეთებს და მონაწილეობს მოსახლეობის ჯანმრთელობის, ფსიქოლოგიური დაცვისა და რეაბილიტაციის ღონისძიებებში; უზრუნველყოფს დაზარალებულთათვის სამედიცინო დახმარების გაწევას, უზრუნველყოფს საგანგებო სიტუაციების ზონაში სამედიცინო პუნქტების გახსნას და სათანადო პერსონალით და აღჭურვილობით მომარაგებას.

[bookmark: _Hlk5887559]	ჰუმანიტარული დახმარების უზრუნველყოფაზე პასუხისმგებელ პირთან ერთად კოორდინაციით უზრუნველყოფს მოსახლეობისა და ტერიტორიის დაცვის ჰუმანიტარული მხარდაჭერის ღონისძიებების შემუშავებას.

	სურსათითა და წყლით უზრუნველყოფაზე პასუხისმგებელ პირს ეხმარება და მასთან კოორდინაციით უზრუნველყოფს: 
· საგანგებო სიტუაციაზე გამკლავების მიზნით სასურსათო რესურსებისა და მარაგის საჭირო ოდენობათა განსაზღვრას და შესაბამისი ღონისძიებების დაგეგმვის კოორდინირებას საგანგებო სიტუაციების მართვის ყველა დონეზე; 
· სურსათითა და წყლით უზრუნველყოფის რეზერვების მდგომარეობის მუდმივ მონიტორინგს და შეფასებას;
· სურსათისა და წყლის რეზერვების საგანგებო სიტუაციების ზონებში მოწოდებას;
· საველე კვების ბლოკების ფუნქციონირების ორგანიზებას;
· სურსათითა და წყლით უზრუნველყოფის რეზერვების განახლების მიზნით შესაძლო საგანგებო სიტუაციების რისკების შეფასებას. გამოვლენილი საჭიროებების საფუძველზე არსებული მარაგების ოპტიმიზაციას და საქართველოს მთავრობისათვის შესაბამისი რეკომენდაციების შემუშავებას. 
· საგანგებო სიტუაციის ზონებში სურსათისა და ცხოველის საკვების უვნებლობის ღონისძიებების უზრუნველყოფას.
შპს „ოზურგეთის სატრანსპორტო კომპანია“ 

შტაბის უფროსთან კოორდინაციით და დახმარებით უზრუნველყოფს:

	საგანგებო სიტუაციების ღონისძიებებში (4-ვე ფაზა) ჩაბმული ძალების, და ოპერაციების შესაბამისი ტრანსპორტით უზრუნველყოფას;
მატერიალური რესურსების, მოსახლეობის, ცოცხალი ძალის, სურსათისა და წყლის, მატერიალური ფასეულობების გატანის ტრანსპორტირებით უზრუნველყოფას.

ამასთან, აღნიშნული ფუნქციები წარმოადგენს ძირითად ფუნქციებს, რომელთა დაკორექტირება და ტრანსპორტირების სფეროში სხვადასხვა ამოცანის შესრულება დასაშვებია საგანგებო სიტუაციიდან გამომდინარე, რასაც განსაზღვრავს შტაბის უფროსი ან/და ტრანსპორტით უზრუნველყოფაზე პასუხისმგებელი პირი/შტაბის წევრი


სს ,,ენერგო პრო ჯორჯია“

ენერგომომარაგებაზე პასუხისმგებელ პირთან კოორდინაციით და დახმარებით უზრუნველყოფს:

· ელექტრონული კომუნიკაციების, საფოსტო კავშირის და მაუწყებლობის ქსელების ობიექტების ელექტრომომარაგებას;
· სასიცოცხლო უზრუნველყოფის მიზნით დროებითი ენერგეტიკული ინფრასტრუქტურის მოწყობას; 
· მოსახლეობისა და ტერიტორიის დაცვის სფეროში ენერგომატარებლებზე ზედამხედველობასა და კონტროლს;
· საგანგებო სიტუაციების დროს ენერგომომარაგების უზრუნველყოფის მართვის ორგანოების სისტემისა და ქვესისტემების შექმნას და მათი მუშაობის კოორდინაციას; 
· განსაკუთრებით მნიშვნელოვანი ობიექტების ელექტროენერგიით ოპერატიულ უზრუნველყოფას; 
· საგანგებო სიტუაციების შედეგად ენერგეტიკული ინფრასტრუქტურის დაზიანების სავარაუდო ადგილების განსაზღვრას (ნგრევის ზონებში); 
· დაზიანებული ენერგეტიკული ინფრასტრუქტურის აღდგენას.

,,სოკარ-ჯორჯია გაზი“

ენერგომომარაგებაზე პასუხისმგებელ პირთან კოორდინაციით და დახმარებით უზრუნველყოფს:

· [bookmark: _Hlk5963213]მოსახლეობისა და ტერიტორიის დაცვის სფეროში ენერგომატარებლებზე ზედამხედველობისა და კონტროლის უზრუნველყოფას; 
· [bookmark: _Hlk5963221]საგანგებო სიტუაციების დროს გაზმომარაგების უზრუნველყოფის მართვის ორგანოების სისტემისა და ქვესისტემების შექმნას და მათი მუშაობის კოორდინაციას; 
· საავარიო-აღდგენითი და სხვა გადაუდებელი სამუშაოების შესრულებას გაზმომარაგების კომუნიკაციებსა და ქსელებზე; 
· ტერიტორიაზე გამავალი გაზისა და ნავთობის მაგისტრალებზე ავარიების შემთხვევაში საავარიო-აღდგენითი სამუშაოების შესრულების ორგანიზებას; 
· [bookmark: _Hlk5963204]სასიცოცხლო უზრუნველყოფის მიზნით დროებითი ენერგეტიკული ინფრასტრუქტურის მოწყობას; 
· [bookmark: _Hlk5963235]განსაკუთრებით მნიშვნელოვანი ობიექტების გაზმომარაგების ოპერატიულ უზრუნველყოფას; 
· საგანგებო სიტუაციების შედეგად ენერგეტიკული ინფრასტრუქტურის დაზიანების სავარაუდო ადგილების განსაზღვრას (ნგრევის ზონებში); 
· დაზიანებული ენერგეტიკული ინფრასტრუქტურის აღდგენას. 


[bookmark: _Hlk192767188]შპს „მაგთიკომი“, შპს „სილქნეტი“, შპს ,,ეარნეტი“, შპს ,,სკაიტელი“, ააიპ ,,ოუფენნეტი“

	შტაბის უფროსთან და კავშირგაბმულობისა და შეტყობინების ღონისძიებების უზრუნველყოფაზე პასუხისმგებელ პირთან კოორდინაციით და დახმარებით უზრუნველყოფს
· საგანგებო სიტუაციების მართვის ორგანოების, რეაგირების ძალების ფორმირებების, ჯგუფებისა და სხვა მონაწილე უწყებების კავშირს;
· საგანგებო სიტუაციების დროს კავშირგაბმულობისა შეუფერხებელ ფუნქციონირებას; 
· კავშირს საავარიო-აღდგენითი ძალების ქვედანაყოფებს შორის, საგანგებო სიტუაციების მართვის ორგანოებთან, ადგილობრივ შტაბთან.
· [bookmark: _GoBack]შპს „მაგთიკომი“ - მოსახლეობის შეტყობინების მიზნით ტექსტური შეტყობინების დაგზავნას;

[bookmark: _Hlk5963678]განათლების, კულტურის, სპორტისა და ახალგაზრდობის სამსახური და ოზურგეთის საგანმანათლებლო რესურსცენტრი


	შტაბის უფროსთან კოორდინაციით და დახმარებით შეიმუშავებს და განახორციელებს მოსწავლეთა და სტუდენტთა საევაკუაციო ღონისძიებებს და დროებითი მოძრავი სკოლების ფუნქციონირებას.

საქართველოს ფოსტის ოზურგეთის ფილიალი 

	შეტყობინების ღონისძიებების უზრუნველყოფაზე პასუხისმგებელ პირთან კოორდინაციით და დახმარებით საგანგებო სიტუაციების დროს უზრუნველყოფს შეუფერხებელ საფოსტო კავშირს.

საავტომობილო გზების დეპარტამენტის კონტრაქტორი შპს ,,გზამშენი 18“

	სატრანსპორტო უზრუნველყოფაზე პასუხისმგებელ პირთან კოორდინაციით და დახმარებით განსაზღვრავს და შესაბამისად, აწვდის ინფორმაციას შტაბს მუნიციპალიტეტის ტერიტორიაზე საგანგებო სიტუაციების დროს რეკომენდებული საავტომობილო გზებისა და მიმართულების მითითებით შესაძლებელი სქემების შესახებ.

ოზურგეთის, ნატანების რკინიგზის სადგურები

	სატრანსპორტო უზრუნველყოფაზე პასუხისმგებელ პირთან კოორდინაციით და დახმარებით საგანგებო სიტუაციებზე რეაგირების ღონისძიებათა განხორციელების მიზნით, უზრუნველყოფს საქართველოს რკინიგზის გამოყენებას მის ხელთ არსებული ძალებითა და საშუალებებით.

საქართველოს იუსტიციის სამინისტროს სახელმწიფო სერვისების განვითარების სააგენტოს ოზურგეთის სამოქალაქო რეესტრის სამსახური

	შტაბის უფროსთან კოორდინაციით და დახმარებით მოქალაქეებზე, რომელთაც საგანგებო სიტუაციების შედეგად დაკარგეს პირადობის დამადასტურებელი დოკუმენტაცია, ან სხვა სახის იურიდიული დოკუმენტაცია (საკუთრების და ა.შ), გასცემს შესაბამის საბუთებს კანონმდებლობით დადგენილი წესით.
	სამედიცინო უზრუნველყოფაზე პასუხისმგებელ პირთან კოორდინაციით და დახმარებით აწარმოებს საგანგებო სიტუაციის შედეგად გარდაცვლილთა რეგისტრაციას კანონმდებლობით დადგენილი წესით. 

	შტაბთან კოორდინაციით და დახმარებით:

· საგანგებო სიტუაციების დროს ცხოველების საკვების საჭირო რესურსების გაანგარიშებას და მარაგის შექმნას;
· მცენარეთა და ცხოველთა დაცვის ღონისძიებების დაგეგმვას და განხორციელებას;
· საჭიროების შემთხვევაში საგანგებო სიტუაციების ზონიდან პირუტყვის ევაკუაციის ორგანიზებას;

